
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 19 DE SETEMBRO DE 2024 

 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 
 
 
ROGOS E PREGUNTAS 

Preguntas do Partido Popular presentadas por escrito 
 

 
“1ª.- A canto ascende a débeda total de Cambre cos provedores do concello a 19 de setembro do 2024?”. 
 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
respecto desta pregunta e da segunda pregunta quería facilitar a información actualizada ao día de hoxe; 
que por un problema informático non se pode acceder a esta información durante tres horas; que cando 
estea resolto facilitará esta información. 
 
A Sra. presidenta concede o uso da palabra á Sra. interventora municipal quen, unha vez concedido, 
manifesta que facilitou estes datos con data do día 18 de setembro, dado que a día de hoxe están a facer 
tarefas de actualización e axustes e non se pode comprobar. 
 
A Sra. presidenta intervén e manifesta que na Deputación están a facer labores de actualización e cortaron 
o acceso a distintas plataformas durante tres horas. 
 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que a segunda pregunta se refire ao mesmo expresado na primeira pregunta, 
 
“3ª.- Cantos membros do corpo da policía local están neste momento en activo?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
neste momento en activo sen baixa médica se conta con tres axentes e un oficial, un total de catro 
efectivos. 
 
 
“4ª.- Van a ter novas baixas na policía local por xubilación ou traslados nos próximos meses?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
por xubilación non ten novas respecto de ningunha baixa a curto prazo; que por traslado dado que é unha 

posibilidade e un dereito que asiste aos axentes di que non o sabe; que a día de hoxe non ten notificación 
oficial de ningún traslado. 
 
 
“5ª.- Que turnos permanecen sen cubrir ante a falta de efectivos da policía?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
as quendas se van cubrindo segundo a dispoñibilidade dos axentes e seguindo os criterios policiais. 
 
A Sra. presidenta intervén e manifesta que esta semana non hai ningún turno, dado que entre as 
vacacións e as baixas médicas, non hai ningún policía. 
 
 
Preguntas do Bloque Nacionalista Galego presentadas por escrito 

 
 
“1ª.- Poden detallar cales foron os labores de mantemento realizados en cada un dos colexios durante a 
época estival?”. 
 
A Sra. presidenta concede o uso da palabra á Sra. Pan Matos quen, unha vez concedido, manifesta que o 
que se fixo foi o pintado de aulas interiores e algún espazo máis e que os conserxes amañaron os que 
solicitan as direccións dos colexios. 
 
 
 
“2ª.- A parada de autobuses na Barcala está moitas veces a ser invadida por coches particulares que fan 
crear un atasco na rotonda con moita inseguridade. Como considera a situación o equipo de goberno?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
intentarán reforzar na medida do posible a presenza policial e sancionar, se se considera oportuno. 
 
 
 
“3ª.- Teñen garantido todas as Anpas recibir os importes das subvencións ou convenios para desenvolver 
as actividades?”. 
 
A Sra. presidenta concede o uso da palabra á Sra. Pan Matos quen, unha vez concedido, manifesta que se 
está a traballar nisto; que si se garante pero que non sabe o tempo que tardará. 
 
 
 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 
ROGOS E PREGUNTAS 

Rogos do Partido Popular presentados por escrito 
 
A Sra. presidenta intervén e manifesta que o primeiro rogo presentado polo Partido Popular se traslada á 
Comisión Informativa de Servizos Sociais, Recursos Humanos, Cultura, Deportes e Xuventude. 
 
 
 
“2º.- Rogan dende o Partido Popular que traballen nun proxecto ambicioso que promova o consumo local 
de cara ao vindeiro nadal e que compartan as ideas co resto dos grupos da corporación”. 
 
A Sra. presidenta intervén e manifesta que este rogo lle corresponde contestar ao Sr. Boga Moscosco que 
non está; que se reincorpora o luns e que llo trasladará para que o conteste por escrito. 
 
 
Preguntas do Partido Popular presentadas por escrito 

 
 
“1ª.- O grupo Popular pregunta se o goberno municipal se puxo en contacto co propietario da finca que 
linda co lavadoiro de Peiraio esixíndolle a súa limpeza dada a situación crítica de invasión da maleza sobre 
un lavadoiro público”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que a finca estaba limpa en xaneiro deste ano; que contactou co propietario o cal manifestou que este 
venres se limpaba. 
 
 
“2ª.- O Partido Popular pregunta cando deixarán de producirse os numerosos cortes de luz en Cecebre, 
dando traslado da inquietude dos veciños á entidade ou empresa responsable?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que o que lle trasladan foi por incidencias na rede; que as avarías aparecen e quere facer un chamamento 
aos veciños e aos partidos para que presenten as súas queixas. 
 
A Sra. Espiñeira Galán intervén e manifesta que o que ocorre son subidas e baixadas de tensión; ao que o 
Sr. González Leirós manifesta que nestes casos o que se debe facer é denunciar. 
 
 
 
“3ª.- En que situación se atopa a terminación do proxecto de reforma do parque Ramón Barba, no Temple, 
ante a paralización das obras na antiga piscina?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que ten que recoñecer que non é unha xestión eficaz en canto aos tempos dos prazos e das garantías; 
que, por outro lado, está sendo unha boa execución da obra; que respecto da pregunta concreta, 
manifesta que as obras das bancadas se paralizaron porque as cotas de rasante que deron no topográfico 
nas beirarrúas circundantes non coincidían coas reais. 
 
 
Preguntas do Bloque Nacionalista Galego presentadas por escrito 

“1ª.- A que se deberon os cortes de luz ocorridos os días 3 e 13 de setembro en varias zonas do municipio 
(Lema, Cecebre, Cambre...)?”. 
 
A Sra. Prieto Miramontes manifesta que o Sr. González Leirós xa contestou a este pregunta en parte; que 
dende a súa opinión persoal debido aos problemas que lle están a ocorrer aos veciños, non sabe se o 
concello podería facer algo máis; por exemplo, manifesta a título persoal, que na súa propiedade deixaron 
un cable con enerxía ou non, que non o sabe e que non o retiran, e que ademais Fenosa non ten xa oficina 
física. 
 
A Sra. presidenta intervén e manifesta que presentará unha queixa formal porque non rozan a parte que 
lles corresponde onde teñen os transformadores e di que se pode aproveitar para expoñer todos estes 
problemas xerais que existen. 
 
A Sra. presidenta concede o uso da palabra á Sra. Prieto Miramontes quen, unha vez concedido, pregunta 
se a nivel supramunicipal se podería facer algo ao respecto. 
 
A Sra. presidenta intervén e manifesta que toma nota disto. 
 
 
“2ª.- En varias zonas do concello estánse a levar cortas de árbores, ben por ter recibido cartas sobre 
posibles sancións, ou por comercio habitual. Neste caso na zona da Castellana onde se observan tocóns 
de caducifolios, como nos arredores da fraga de Cecebre. Que control se fai por parte do departamento 
correspondente?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que o concello non ten estipulada ningunha ordenzanza respecto das cortas e non ten ningún control; que 
compete á Xunta de Galicia. 
 
 
 
“3ª.- A carón da biblioteca central existe un lavadoiro nun estado lamentable. Non foi observado por ningún 
responsable do concello?”. 
 
A Sra. presidenta intervén e manifesta que esta pregunta corresponde ao Sr. Boga Moscoso; di que a 
contestará o Sr. Boga Moscoso por escrito. 
 
 
“4ª.- Respecto da titularidade do terreo do parque infantil de Pravio, se ten iniciado algún trámite cara a súa 
regularización?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que é un tema singular onde o Concello intentou pedir unha reversión e Fomento comunicou que tiña un 
custo; que na lexislación anterior se fixo unha solicitude xenérica das parcelas que están no ámbito da 
autoestrada e expón como exemplos a parcela da Coutelana e do campo de fútbol Once Caballeros; 
manifesta que reclamará esta solicitude. 
 
 
 
“5ª.- Hai novidades da actividade de Amazon en canto a empregos e actividade?”. 

A Sra. presidenta intervén e manifesta que esta pregunta corresponde ao Sr. Boga Moscoso; di que a 
contestará o Sr. Boga Moscoso por escrito . 
 
 
 
 
“6ª.- Saben oficialmente se na ría do Burgo, a auga ten a calidade necesaria para o baño ou outras 
actividades acuáticas?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que esta supervisión lle corresponde á Xunta de Galicia e a Sanidade Pública. 
 
 
COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
 
ROGOS E PREGUNTAS 

 
Rogo do Partido Popular presentados por escrito 
 
 
 
 
“1º.- As bibliotecas municipais, a casa da cultura Vila Concepción, as dúas casas da Xuventude e sedes da 
oficina municipal de información xuvenil verán recortados os seus horarios e pasarán a pechar os sábados 
a causa da xubilación de tres traballadores sen cobertura desas prazas. Dende o Partido Popular rogan ao 
concelleiro responsable que explique esa grave falta de previsión e solicita a rápida recuperación dos 
horarios habituais para servir e atendr aos veciños e ás veciñas.” 
 
A Sra. presidenta intervén e di que acepta o rogo e explica a situación actual das bibliotecas municipais, 
casa da Cultura Vila Concepción e casas da Xuventude. 
 
A Sra. presidenta concede o uso da palabra á Sra. Piñeiro Fernández quen, unha vez concedido pregunta 
canto tempo pode transcorrer para que esta situación se normalice; ao que a Sra. presidenta di que en 
canto aos conserxes, cando se aproben definitivamente as modificacións pendentes e se cubrirían coa lista 
de interinos; que respecto de auxiliares administrativos, non hai lista de interinos e habería que facela; en 
canto é oferta pública de emprego, di que cedo non é; que hai un prazo de tres anos para executar a oferta 
pública de emprego. 
 
 
Rogo do Bloque Nacionalista Galego presentado por escrito 
 
A continuación, a Sra. Prieto Miramontes pregunta respecto de Arrigada que se pecha pola tarde, por que 
é. 

A Sra. presidenta intervén e manifesta que hai dúas persoas do departamento de Xuventude; o animador 
xuvenil ten horario de mañá e a animadora xuvenil ten xornada de mañá e tarde, a cal actualmente está de 
baixa médica; que a substituta da animadora xuvenil está na Casa das Palmeiras, e o animador xuvenil 
está en Arrigada; que como soamente ten horario de mañá, non se abre pola tarde. 
 
 
 
“1º.- Rogan a contratación das actividades vinculadas ás bibliotecas como o Moucho Leroucho ou os clubs 
de lectura. 
 
A Sra. presidenta intervén e manifesta que acepta o rogo; que o prego técnico está feito; que está 
pendente de elaborar o prego de cláusulas administrativas particulares para informe de contratación; di 
que aproveita para comunicar que está de baixa unha das técnicas de administración xeral e que dende os 
departamentos están a realizar os pregos de cláusulas administrativas particulares que incorporan aos 
expedientes para informe da secretaria e así poder avanzar un pouco nos tempos. 
 
A Sra. Prieto Miramontes intervén e pregunta de canto tempo están calculando; ao que a Sra. presidenta 
contesta que non o pode dicir; que dependerá se se incorpora a persoa de baixa; que están a traballar nun 
convenio en colaboración con Arteixo para apoio en tarefas técnicas. 
 
 
Preguntas do Partido Popular presentadas por escrito 

 
 
“1ª.- Ante os problemas acontecidos no sistema de cobro do servizo de axuda no fogar aos usuarios, o 
Concello tomou algunha medida para resolvelo?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que si se tomaron medidas para solucionar este atraso no cobro dos recibos; que se falou con Inspección 
para regularizar esta situación e que se están a facer xa dous recibos xuntos; que sempre se pasan os 
recibos ao final do mes para que os usuarios xa teñan cobrada a súa pensión e poder afrontar o 
pagamentos dos recibos. 
 
 
Preguntas do Bloque Nacionalista Galego presentadas por escrito 
 
a Sra. Prieto Miramontes manifesta que anula a segunda pregunta. 
 
 
 
“3ª.- Respecto dos carteis en castelán, que pasou co que solicita voluntarios para a Open Science? Que 
non está en normativo”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
ese cartel o editaron e publicaron os propios membros do Club de Ciencias; que o único que fixo o concello 
foi darlle maior difusión; que dende o Club manifesta que solicita voluntarios que tanto poden ser da 
comunidade autónoma ou de fóra dela, ao igual que os propios visitantes e participantes e esa é a súa 
decisión. 

“4ª.- En que punto se atopa o servizo do SAF en canto á contratación?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que á vista dos informes das habilitadas se están a revisar os documentos técnicos e elaborar os pregos 
de cláusulas administrativas particulares. 
 
 
“5ª.- Nunha Resolución de Alcaldía para pleno de agosto con data de 26/07/2024 aparece literal: 
“Conceder a axuda económica de emerxencia social solicitada con data de 24/08/2023, segundo o artigo 8 
da ordenanza destinada o pagamento de unha limpeza e desinfección da súa vivenda por importe de 
6631,75 euros. Solicitante: FJRF”. Que poden explicar sobre isto?”. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que é un tema bastante sensible; que se trata dunha limpeza amparada nun informe técnico que determina 
que a limpeza é necesaria e urxente a través da emerxencia social municipal; que pode facilitar o citado 
informe técnico; que se está a falar dun síndrome de dioxénes. 
 
 
 
 
 
“6ª.- En que punto se está cos pagos e facturas conformadas coa escola de música Sementeira?”. 
 
A Sra. presidenta intervén e manifesta que o convenio de 2023 se asinou o pasado venres; que o convenio 
de 2022 está pagado. 
 
 
Pregunta do Bloque Nacionalista Galego presentada oralmente 
 
 
 
- Houbo algún avance respecto da Sociedade da Xuventude de Cecebre. 
 
A Sra. presidenta intervén e manifesta que tivo unha xuntanza xunto coa concelleira de Desenvolvemento 
Asociativo, Educación e Sanidade, coa directiva da sociedade A Xuventude de Cecebre, na que avaliaron 
a situación na que se atopan; que agora mesmo non consideran xa esa cesión da que falaron hai anos 
senón que apuntan a un convenio entre o concello e a sociedade; que a sociedade faría as súas 
actividades e o concello podería utilizar o salón para actividades municipais; que agora mesmo isto é 
imposible dado que hai un informe técnico que di que o salón non se pode utilizar por cuestións de 
seguridade; que manterá vindeiras xuntanzas coa directiva. 
 


